
Daging woh nangkǎ poenikǎ jan kantoen ngoedǎ meroepǎ
poetih; sesampoenē tasak roepanipoenē koening. Rasanipoenē 
manis. Ring selag-selagan daging woh poenikē wēnten dami-
nipoen (ampas); jan kantoen ngoedǎ roepanipoen poetih, jan 
sampoen tasak taler gading.

Nangkǎ poenikǎ makeh pisan goenanipoen. Daoenipoenē 
dados kaanggēn ngapoet satoeh, anggēn tambǎ wiadin anggēn 
tedan bantēng. Katiwawvalanipoenē dados anggēn roedjak. 
Nangkanē sanē ngoedǎ dados anggēn djangan wiadin anggēn 
ngewoworin anjang. Jēning sampoen nasak dagingipoenē da-
dos ketedǎ, rasanipoen manis. Taler dados keanggen gego-
doh, soemping miwah sane lian-lianan. Batocnipoenē dados 
tamboes, lablab miwah goreng, anggēn dedaaran rasanipoen 
betjik. Taroe nangkǎ poenikǎ lesipoenē kangkat anggēn re-
ramon oemah, loeiripoen : sakǎ, lambang, legoengan, koeri 
moeah sanē lian-lianan. Roepan taroe nangkǎ poenika gading. 
Tjarang-tjarang ring rerēntjekipoenē dados anggēn saang. 
Getahipoenē njangket, kewastanin engket ; goenanipoen keang-
gen ngengket tjapoeng miwah paksi. Nangkanē tasak sanē
pilih agengǎ mepengargǎ adji tigang atak bidang.

Nangkǎ poenikǎ mesoroh-sorohan, wēnten nangkǎ lolos 
(nangkǎ boeboeh), nangkǎ idjo miwah sanē lian-lianan.



8. SANG PERABOE RING I TIWAS.




Ketjeritǎ njedek rainǎ anoe, wenten anak , agoeng melelan-
tjaran ring pedoesoenan djagat Idanē. Waoe raoeh ring 
marginē sane nampek ring tegalē, Sang Peraboe njingak djan-
mǎ adiri mekarjǎ ring petegalan poenikǎ. Djanmǎ poenikǎ
kelintang miskin. Sang Peraboe raris ngendikǎ ring I Tiwas:
,, Ih, nanang! Njēn adan nanangē? Boeinǎ tegalē nē, apǎ 
kemoelan pegelahan nanang?" Matoer I Tiwas: ,, InggiH,
Dēwa Agoeng kang pinakǎ songsonging djagat! Moenggoeing 
wastan titiangē,, Nang Tamped". Tegal poeniki bojǎ pede-

